
EGOïSME

Wat is dat toch mit dich

Doe zeas mer ummer ich, ich

't Ken dich gaar nuuks sjeale

Went anger luuj zich kweale

Al is get noch zoë sjleat

Es 't vuur dich mer beater weat

Mit vrung gees te oet eate

Um ze daan hieël gauw te vergeate

Collega's zunt alleng mer doa

Um vuur dich durch 't vuur te goa

Want doe has dich vuurgenomme

Uvver heun ruj hoeëger op te komme

Wirks och wel, bis nit te voel

Me sjpiels dan wel iesjte vioel

Bus, trein, theater, dat sjteet vas

Doe zits ummer iesjte klas

Af en toe has te ens sjans

Mé dea angere hat alleng mer kans

Es heij in dienge sjieëm wilt sjtoa

En noets hoeëger wie dich wilt goa

In relaties nit te veul geveul

Hels die hats och leever keul

Doe mos kenne dele in 't leave

Um leefde te kriege en te geave

Weats noe toch och al ouwer

En misjien dan och get sjlouwer

Has dieng grenze beigesjtelt

Dinks alleng mer mieë an geld

Wie wuur 't geweas mit ee gezin

Gidderinge woar dich te min

Has dieng kanse loate goa

Um noe nit alleng te sjtoa

Doe has zoeëveul, me bis alleng

Doe vols dich groët, en noe zoë kleng

Um die hats sjmiltst noe 't ies

Bis va vrundschap nit mieë vies

Want doe has noe begrieëpe dat geave

Hieël belangriek is in 't leave

